
        Amaran!    
         Pihak Jabatan Agama Islam Perak tidak bertanggungjawab terhadap sebarang penambahan ayat selain daripada kandungan khutbah yang dikeluarkan. 

“ILMU: ASAS PEMBENTUKAN SAHSIAH” 
 12 April 2024 / 3 Syawwal 1445 

 

 ّ بَاتّ. أَشْهَدُ أَنْ    1الحَْمْدُ لِّلَ سْلامّ، وَرَزَقنَاَ مّنَ الطَي ّ
ِ
يمَانّ وَالْْ

ِ
ي أَنعَْمَ علَيَْناَ بّنّعْمَةّ الْْ الََّّ

صَل ّ   ل   اللهَُمَ   . وَرَسُوْلَُُ عَبْدُهُ  مُحَمَدًا  أَنَ  وَأَشْهدَُ   ، لََُ شََيّكَْ  لَْ  وَحْدَهُ  اُلله  لَْ 
ِ
ا لَََ 
ِ
ا

دّنَ  ي ّ ْ علَََ س َ ين.   2 مُحَمَد  وَسَلّ ّ لََ يوَْمّ الد 
ِ
حْسَان  ا

ِ
ابّهّ والتاَبّعّيَْْ لهَمُ بِّ وَعلَََ أ لَّّ وَأَصَْْ

يََّيَ بّتَقْوَى اّلله فقََدْ فاَزَ المُْتقَُوْنَ.  3أَمَا بعَْدُ، فيََا عّبَادَ الله! اتقَُوْا اللهَ   أُوْصّيْكُُْ وَا 

Jemaah yang dimuliakan 

Marilah kita tingkatkan ketakwaan ke hadrat Allah SWT dengan melaksanakan segala 

perintah dan meninggalkan semua larangan Nya, mengikhlaskan setiap amal, semoga 

kita sentiasa mendapat taufik dan hidayah, selamat di dunia – sejahtera di akhirat. 

Mimbar akan membicarakan khutbah bertajuk:        

   “ILMU: ASAS PEMBENTUKAN SAHSIAH” 

Firman Allah SWT ayat 1 hingga 5 surah al-‘Alaq: 

 يم يز  ير ىٰ ني نى نن نم نز نر مم ما لي لى لم
بح بج ئه ئم ئخ ئح ئج يي يى ين  

 

Bermaksud: Bacalah (wahai Muhammad) dengan nama Tuhanmu yang menjadikan 

(sekalian makhluk). Dia menjadikan manusia daripada segumpal darah beku. Bacalah 

dan Tuhanmu jualah Yang Maha Pemurah. Yang mengajar manusia melalui pena dan 

tulisan. Dia mengajar manusia apa-apa yang tidak diketahuinya. 

Menurut Kamus Dewan, ilmu bermaksud pengetahuan dan kepandaian tentang hal 

yang berkaitan dengan dunia, akhirat, zahir dan batin. Ilmu juga merujuk kepada kajian 

mengenai sesuatu perkara. Cendekiawan dan ahli falsafah Islam tersohor,  

 
1 Memuji Allah SWT 
2 Selawat ke atas Nabi Muhammad SAW 
3 Pesan Takwa 

Syed Muhammad Naquib Al-Attas, mentakrifkan ilmu sebagai perkara yang memberi 

makna dan manfaat kepada penerimanya, bersumberkan maklumat yang tepat dan 

benar.  

Ayat 30 surah al-Baqarah mengisahkan firman Allah SWT kepada Malaikat, hendak 

menjadikan seorang khalifah di bumi, Nabi Adam AS. Melalui ayat 31 surah al-Baqarah, 

Allah berfirman yang bermaksud, “Dan Allah telah mengajar Adam segala nama benda 

dan kegunaannya”. Ayat tersebut menggambarkan Allah SWT, setelah mencipta Nabi 

AS, mengajar ilmu kepada Baginda; membuktikan pentingnya ilmu untuk membantu 

manusia memenuhi peranan seorang khalifah di bumi. Ilmu berperanan penting, sebagai 

asas untuk membina tamadun. Oleh itu dalam memenuhi peranan sebagai khalifah di 

bumi, manusia wajib menguasai ilmu. Tradisi menguasai ilmu, bermula daripada Nabi 

Adam AS telah diteruskan oleh para Rasul sehinggalah Nabi Muhammad SAW.  

Berasaskan kebenaran ilmu, Rasulullah SAW berjaya mendidik dan melahirkan para 

sahabat yang berkeperibadian mulia. Rasulullah SAW menggalakkan umat Baginda 

menuntut ilmu berpandukan hadis yang diriwayatkan oleh Anas bin Malik, akan sabda 

Baginda: 

 طلََبُ الْعِلْمِ فَريِْضَةٌ عَلَى كُلِّ مُسْلِم

Bermaksud: Menuntut ilmu adalah kewajiban bagi setiap Muslim.    

            (Hadis Riwayat Ibnu Majah) 
 

Usaha menuntut ilmu mestilah bertapak dan didasari keimanan kepada Allah Yang 

Maha Esa, dengan mendalami ilmu berkaitan akidah, syariah dan akhlak. Dalam 

memenuhi amanah Allah sebagai khalifah di bumi, kita dituntut untuk melengkapi diri, 

mempelajari dan menguasai pelbagai bidang ilmu, merangkumi bidang-bidang 

kemasyarakatan, ekonomi, politik, kesihatan, perundangan, ketenteraan dan pelbagai 

lagi, agar membolehkan kita melaksanakan tanggungjawab fardu kifayah dengan lebih 

sempurna, dalam usaha menyejahterakan kehidupan ummah dan memakmurkan 

kehidupan insan.  

Jemaah yang dirahmati Ilahi, 

Masyarakat yang bertamadun terbina melalui penguasaan dan ketinggian ilmu. Tanpa 

ilmu pengetahuan seseorang insan, sesuatu bangsa dan sesebuah negara akan tercicir, 

terpinggir, mundur dan ketinggalan. Ilmu memacu peribadi seseorang sehingga 

terbentuknya sahsiah mulia dan terbinanya masyarakat yang maju lagi berjaya.    

Ilmu membina kebijaksanaan, lantas meningkatkan tahap kecekapan, melebarkan 

pandangan dan meluaskan wawasan manusia. Ilmu berperanan membentuk peribadi 

manusia yang seimbang, membolehkan manusia berupaya menilai dan mengukur baik 

buruk sesuatu perkara berasaskan fakta dan pengetahuan, lalu mengupayakan manusia 

mengambil keputusan dan tindakan bukan secara rambang tetapi secara bijak, waras 

dan tepat.   

Ilmu adalah asas kepada pembentukan adab dan sahsiah terpuji. Manusia yang 

hidupnya tidak berpegang dan tidak bersandarkan ilmu, akan berada dalam 

kebingungan, melayari lautan kehidupan bagaikan tiada arah haluan yang jelas, malah 

dibimbangkan akan tenggelam dan dihanyutkan melakukan perkara-perkara yang 

bercanggah dengan adab dan sopan, rosak rohaninya, bergelora emosinya, bersifat riak, 

berkelakuan bongkak, berlaku zalim, kehilangan akhlak – tergelincir akidah, menafikan 

keimanan kepada Allah SWT.  

Ilmu juga wajib dikongsi, disampaikan dan diajarkan kepada orang lain berpandukan 

hadis Rasulullah SAW: 

ة آيَ   وْ لَ  وَ نِّ وا عَ غُ لِِّ ب َ   
Bermaksud: Sampaikanlah (ilmu) dariku meskipun hanya satu ayat.    

                 (Hadis Riwayat Ahmad) 

Perkongsian ilmu dari pelbagai pihak boleh dilaksanakan melalui majlis-majlis ilmu 

serta perbincangan yang dilangsungkan dalam semangat berlapang dada, sedia 

menghormati dan mengiktiraf kemahiran orang lain. Ummah dilarang untuk 

membicarakan perkara di luar pengetahuannya kerana dibimbangkan akan menambah 

kekeliruan dan salah faham pihak yang mendengar, selaras dengan ungkapan nasihat 

ahli hikmah: 

ي طِ عْ  ي ُ يء لَ الش   دُ اقِ فَ   
Bermaksud: Orang yang tidak memiliki (ilmu) tidak mampu memberi (kefahaman).  

Hadirin yang dikasihi Ilahi, 

Mimbar menarik perhatian jemaah kepada perkara-perkara berikut: 

Pertama: Ummah wajib mempelajari, memahami dan menguasai ilmu, dalam 

pembentukan sahsiah diri dan dalam usaha untuk membina tamadun; serta dalam 

memenuhi tanggungjawab yang diamanahkan oleh Ilahi sebagai khalifah di bumi, 

menyempurnakan pelbagai tugas fardu kifayah.     

Kedua: Ilmu yang benar akan membuka dan memudahkan perjalanan menuju syurga 

berlandaskan hadis Rasulullah SAW riwayat al-Tirmizi:  

ُ لَهُ طَريِقًا إِلََ الْْنَ ةِ   مَنْ سَلَكَ طَريِقًا يَ لْتَمِسُ فِيهِ عِلْمًا سَه لَ اللَّ 

Bermaksud; “Sesiapa yang menempuh jalan untuk menuntut ilmu, Allah akan 

memudahkan baginya jalan ke syurga.” 

Ketiga: Ilmu akan membantu manusia berupaya menilai sesuatu perkara berasaskan akal 

dan bukan dipengaruhi oleh emosi atau nafsu, membolehkan manusia mengenali dan 

membezakan antara kaca dengan permata, antara yang palsu dengan yang tulen, antara 

fitnah dengan kebenaran. Keempat: Insan berilmu akan bertutur dalam bahasa yang tertib 

dan sopan, tanpa perlu meninggikan suara atau memekik, tidak mencerca, tidak menghina, 

jauh sekali daripada memfitnah insan lain. Insan berilmu bersifat merendah diri, mengikut 

resmi padi, makin berisi makin tunduk. Kelima: Menekankan kepentingan ilmu kepada anak-

anak. Ibu bapa tidak seharusnya menyerahkan sepenuh tanggungjawab kepada guru-guru di 

sekolah untuk membimbing anak-anak menjadi insan berilmu. Didik dan bimbing anak-anak, 

sejak masih dalam kandungan, ketika masih dalam buaian, kemudiannya ketika menempuhi 

alam persekolahan dengan suasana dan budaya kehidupan yang mengutamakan ilmu dan 

menghargai insan berilmu.   

بِّلقُْ  وَلكَُُْ  لِّْ  الحَْكّيّْْ  أ  رْ بَِرَكَ اُلله  كْرّ  ّ وَالَّ  الْ يََّتّ  مّنَ  فّيْهّ  بّمَا  يََّكُُْ 
ِ
وَا وَنفَعَنِّْ  العَْظّيّْْ  نّ 

اللهَ  تَغْفّرُ  وَأَس ْ هَذَا  قوَْلِّْ  أَقوُْلُ   . العَْلّيُْْ السَمّيْعُ  هُوَ  نهَُ 
ِ
ا تّلَاوَتهَُ  وَمّنْكُُْ   ْ مّنِ ّ  وَتقََبلََ 

وَلكَُُْ   لِّْ  مّنْْمُْ العَْظّيَْْ  الَْحْيَاءّ  وَالمُْؤْمّناَتّ  وَالمُْؤْمّنّيَْْ  وَالمُْسْلّمَاتّ  المُْسْلّمّيَْْ  وَلّسَائّرّ 

 . نهَُ هُوَ الغَْفُوْرُ الرَحّيُْْ
ِ
تَغْفّرُوْهُ ا  وَالَْمْوَاتّ فاَس ْ

Khutbah Kedua 

 ّ دًا   4الحَْمْدُ لِّلَ دَنَ  .  دَأ ئمًّا أَبدًَاحََْ ي ّ ، وَأَشْهَدُ أَنَ س َ لَْ اُلله وَحْدَهُ لَْ شََّيكَْ لََُ
ِ
لَََ ا
ِ
أَشْهَدُ أَن ل  ا

دّنَ مُحَمَد   ي ّ ْ علَََ س َ . اللهَُمَ صَل ّ وَسَلّ ّ . أَمَا   5مُحَمَدًا عَبْدُهُ وَرَسُوْلَُُ عّيَْْ ابّهّ أَجَْْ وَعلَََ أ لَّّ وَأَصَْْ

. 6! اّتقَُوْا اللهَ بعَْدُ، فيَاَ عّبَادَ اللهّ    وَكُوْنوُْا مَعَ الصَادّقّيَْْ
 

Muslimin yang dirahmati Allah, 

Mimbar menyeru para jemaah agar tetap berpegang kepada aqidah Islamiah 

berteraskan Ahli Sunnah Waljamaah, yang menjadi warisan Rasulullah SAW, sahabat 

dan tabiin serta yang mengikutinya dari kalangan Asyairah Maturidiah. Jagalah 

hubungan dengan Allah SWT dan sesama manusia. Makmurkan rumah-rumah Allah 

dengan istiqamah mengerjakan ibadah, terutama solat fardu berjemaah. Perbanyakan 

selawat dan salam ke atas Junjungan Besar Nabi Muhammad SAW. 

 ٱ7بي بى بن بم بز  بر ئي ئنئى ئم ئز ئر ّٰ ِّ
 

بْرَاهّيَْْ وَبَِرّكْ علَََ  اللهَُمَ 
ِ
بْرَاهّيَْْ وَعلَََ أ لّ ا

ِ
صَل ّ علَََ مُحَمَد  وَعلَََ أ لّ مُحَمَد  كََمَ صَليَْتَ علَََ ا

حََّ  نكََ 
ِ
ا العَْالمَّيَْْ  فِّْ  بْرَاهّيَْْ 

ِ
ا أ لّ  وَعلَََ  بْرَاهّيَْْ 

ِ
ا علَََ  بَِرَكْتَ  كََمَ  مُحَمَد   أ لّ  وَعلَََ  يْدٌ مُحَمَد  

وَالمُْسْلّمَاتّ   اللهَُمَ  . جّيْدٌ مَ  لّلمُْسْلّمّيَْْ  مْ 8والمُْؤْمّناَتّ  وَالمُْؤْمّنّيَْْ   اغْفّرْ  بيَنّّْْ ذَاتَ  وَأَصْلّحْ   ،

وَالحّْكْْةََ  يمَْانَ 
ِ
الْْ مُ  قُلوُْبِّّ فِّْ  وَاجْعَلْ  مْ  قُلوُْبِّّ بيََْْ  رَسُوْلّ  ،  وَأَل ّفْ  مّلََّّ  علَََ  تُْْمْ   اللهصلى الله عليه وسلم.وَثبَ ّ

وَالمُْسْلّمّيَْ   اللهَُمَ  سْلَامَ 
ِ
الْ خْوَاننَاَ  انصُْْ و   أَعّزَ 

ِ
وَأَطْفَالنَاَ  وَأَخَوَاتّ   ا وَاحْفَظْ فِّْ  ناَ  فلَسَْطّيْ، 

ينّ يََّ رَبَ العْالمَّيَْ  ّ رْ أَعْدَائكََ أَعْدَاءَ الد     .أَهْلهَاَ وَانصُْْ جُنوُدَهَا وَدَم ّ
 

Ya Allah! Ya Rabbal ’alamin!, muliakan kami dengan takwa dan istiqamah. Bimbing 

kehidupan kami agar dipandu ilmu wahyu - ilmu sunnah agar mendapat keredaan Mu. 

Jadikan kami hamba Mu yang sentiasa mendampingi ilmu dan ilmuwan sehingga akhir 

hayat kami, agar hidup kami dihiasi akhlak terpuji – sahsiah mulia.  

 

 
4 Memuji Allah 
5 Selawat ke atas Nabi Muhammad SAW 
6 Pesan Taqwa 
7 Ayat Al-Quran 
8 Doa untuk Kaum Muslimin 

Ya Mannan! Ya Razzaq!, berkatilah hamba  Mu yang melaksanakan zakat, wakaf dan 

sedekah. Kurniai mereka rezeki yang berlipat ganda, serta sucikanlah harta dan jiwa 

mereka; jauhi golongan fuqara dan masakin daripada kekufuran dan kefakiran yang 

berpanjangan.  

Ya Dzal Jalaali wal Ikram!, jadikanlah kami antara hamba Mu yang memelihara amanah. 

Kuatkan iman kami agar menjauhi perbuatan khianat seperti salah guna harta benda 

bukan milik kami, memberi atau menerima rasuah, menyalahgunakan kuasa untuk 

kepentingan diri, serta jauhkan kami termasuk dalam golongan yang mengabaikan 

tanggungjawab yang diamanahkan.  

Ya Maalikal Mulk!, jauhi negara kami daripada kehancuran disebabkan perbuatan 

rasuah;  serahkan tanggungjawab pimpinan dan pengurusan negara kami kepada 

kalangan hamba Mu yang amanah dan ikhlas, serta tegas lagi berani menegakkan 

kebenaran dan melaksanakan keadilan berlandaskan hukum. 

Ya Malik! Ya Hadi!, kurniakanlah taufik dan hidayah Mu terhadap raja kami, Duli Yang 

Maha Mulia Paduka Seri Sultan Perak Darul Ridzuan, Sultan Nazrin Muizzuddin Shah 

Ibni Almarhum Sultan Azlan Muhibbuddin Shah Al-Maghfur-Lah, dan Raja Permaisuri 

Perak Darul Ridzuan Tuanku Zara Salim serta kerabat diraja dan seluruh rakyat jelata. 

 

ضح ضج صم صخ صح سم سخ سح سج خم خج  
 

  تى  تن  تم  تز  تر  بي   بى بن  بم   بز ُّٱٱ عّبَادَ اّلله، فيََا
  ،ا اَلله العَْظّيَْْ يذَْكُرْكُُْ فاَذْكُرُوْ   َّ   ثي ثى ثن ثزثم ثر  تي

، وَاُلله يعَْلَُّ   ،وَاسْألَوُْهُ مّنْ فضَْلِّّ يعُْطّكُُْ  ،وَاشْكُرُوْهُ علَََ نّعَمّهّ يزَّدْكُُْ  كْرُاّلله أَكْبََُ وَلََّّ

 مَا تصَْنعَُوْنَ. 
 


